    
ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ


1. Ընթացիկ իրավիճակը և իրավական ակտի ընդունման անհրաժեշտությունը․ 
««Հայաստանի Հանրապետության 2026 թվականի պետական բյուջեի մասին» օրենքում վերաբաշխում և փոփոխություններ, Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ ու լրացումներ կատարելու և Հայաստանի Հանրապետության կրթության, գիտության, մշակույթի և սպորտի նախարարությանը գումար հատկացնելու մասին» ՀՀ կառավարության որոշման նախագծի (այսուհետ՝ Նախագիծ) ընդունման անհրաժեշտությունը պայմանավորված է հետևյալով.
ՀՀ կառավարության 2024 թվականի օգոստոսի 22-ի «Երևան քաղաքի և Հայաստանի Հանրապետության Արագածոտնի մարզի Աշտարակ համայնքի Սասունիկ բնակավայրի վարչական սահմաններում գտնվող որոշ տարածքների նկատմամբ հանրության գերակա շահ ճանաչելու մասին» N 1323-Ն որոշմամբ (այսուհետ՝ Որոշում) «Ակադեմիական քաղաք» ծրագրի (այսուհետ՝ Ծրագիր) իրականացման նպատակով Որոշման NN 1, 2 և 3 հավելվածներում նկարագրված՝ Երևան քաղաքի և ՀՀ Արագածոտնի մարզի Աշտարակ համայնքի Սասունիկ բնակավայրի վարչական սահմաններում գտնվող որոշ տարածքների նկատմամբ ճանաչվել է հանրության գերակա շահ: 
Որոշման 2-րդ մասի 4-րդ կետով սահմանվել է, որ Արագածոտնի մարզի Աշտարակ համայնքի Սասունիկ բնակավայրի վարչական տարածքում գտնվող օտարվող սեփականության մասով օտարման գործառույթների իրականացումը համակարգող և սեփականության օտարման գործառույթների իրականացման համար պատասխանատու պետական լիազոր մարմինն Արագածոտնի մարզպետն է:  Հետևաբար, ՀՀ Արագածոտնի մարզպետի աշխատակազմը ՀՀ Արագածոտնի մարզի Աշտարակ համայնքի Սասունիկ բնակավայրի վարչական սահմաններում գտնվող որոշ տարածքների նկատմամբ հանրության գերակա շահ ճանաչված հողակտորների օտարման գործընթացը սկսելու նպատակով, դրանց գնահատման համար, լիցենզավորված մի քանի կազմակերպությունների պաշտոնական առաջարկ է արել՝ ներկայացնելու գնահատման ծառայության գնառաջարկ: Նվազագույն գնառաջարկ է ներկայացվել «Էքվիլիբրիում» ՍՊԸ-ի կողմից, որի հետ՝ «Գնումների մասին» ՀՀ օրենքի 15-րդ հոդվածի 6-րդ կետի համաձայն, կնքվել է 720.0 հազար դրամի (ներառյալ ԱԱՀ-ն) ծառայությունների մատուցման պայմանագիր (կցվում է): 
ՀՀ կառավարության 2025 թվականի նոյեմբերի 14-ի ««Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ ու լրացումներ կատարելու մասին» N 1596-Ն որոշմամբ ՀՀ Արագածոտնի մարզպետի աշխատակազմին հատկացվել է 720.0 հազար դրամ՝ օտարման ենթակա գույքերի շուկայական գնահատման ծառայության ձեռքբերման նպատակով: Հետևաբար, 2025 թվականի դեկտեմբերի 19-ին ՀՀ Արագածոտնի մարզպետի աշխատակազմը «Էքվիլիբրիում» ՍՊԸ-ի հետ կնքել է համաձայնագիր, որի կնքման օրվան հաջորդող 6 ամսվա ընթացքում, պայմանագրի կատարման ֆինանսական միջոցներ չնախատեսվելու պարագայում, կնքված պայմանագիրը կլուծվի: 
Սակայն, ՀՀ Արագածոտնի մարզպետի աշխատակազմը Client Treasury գանձապետական համակարգ է մուտքագրել քաղվածք-պայմանագիր, որը ֆինանսների նախարարության կողմից ժամկետի ուշացմամբ պայմանավորված չի հաստատվել, ինչի հետևանքով պայմանագիրն ամբողջությամբ չի կատարվել։ 
Ելնելով վերոգրյալից՝ ՀՀ Արագածոտնի մարզպետը դիմել է ՀՀ կրթության, գիտության, մշակույթի և սպորտի նախարարին՝ միջնորդելու ՀՀ կառավարությանը նոր որոշում կայացնելու և համապատասխան գումար հատկացնելու վերաբերյալ:

2. Առաջարկվող կարգավորման բնույթը․
	«Ակադեմիական քաղաք» ծրագրի ռազմավարական նշանակությունից ելնելով և  հաշվի առնելով այն հանգամանքը, որ օտարման ենթակա տարածքների ձեռքբերող է հանդիսանում Հայաստանի Հանրապետությունը՝ Նախագծով առաջարկվում է «Ակադեմիական քաղաք» ծրագրի շրջանակներում գույքերի օտարման գործընթացների ապահովման համար փոփոխություններ կատարել ՀՀ 2026 թվականի պետական բյուջեում՝ ՀՀ կրթության, գիտության, մշակույթի և սպորտի նախարարության «1240. Ակադեմիական քաղաքի ստեղծում» ծրագրի «32001. Ակադեմիական քաղաքի նախագծման, կառուցման և բովանդակային գործընթացների ապահովում» միջոցառման գծով նախատեսված ֆինանսական միջոցներից 720.0 հազար դրամ ուղղել «11003. «Ակադեմիական քաղաք» ծրագրի շրջանակներում Արագածոտնի մարզի Աշտարակ համայնքում գույքերի գնահատման գործընթացների ապահովում» միջոցառմանը՝ ՀՀ Արագածոտնի մարզպետի աշխատակազմին սահմանելով որպես իրականացնող մարմին: 

3. Ակնկալվող արդյունքը.
Նախագծի ընդունմամբ համապատասխան ֆինանսավորման շրջանակներում ՀՀ Արագածոտնի մարզպետի աշխատակազմի կողմից ձեռքբերված ծառայության միջոցով կիրականացվեն օտարման ենթակա գույքերի շուկայական գնահատում:

4. Նախագծի մշակման գործընթացում ներգրավված ինստիտուտները և անձինք․
Նախագիծը մշակվել է ՀՀ կրթության, գիտության, մշակույթի և սպորտի նախարարության բարձրագույն կրթության և գիտության կոմիտեի կողմից:

5. Նախագծի ընդունման կապակցությամբ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին․
Նախագծի ընդունումը ՀՀ 2026 թվականի պետական բյուջեի տարեկան եկամուտների և ծախսերի փոփոխությունների չի հանգեցնում:
Հաշվի առնելով այն, որ «1240. Ակադեմիական քաղաքի ստեղծում» ծրագիրը նոր է և ունի բազմաթիվ առանձնահատկություններ, ծրագրի իրականացմանը նպատակաուղղված մոտեցումների արդյունքում նվազեցվող միջոցառման մասով առկա են չօգտագործված ֆինանսական միջոցներ, ինչի արդյունքում հնարավոր է դարձել իրականացնել վերաբաշխում:
Հարկ է նշել նաև, որ նվազեցվող միջոցառման գծով մինչև տարեվերջ ֆինանսական միջոցների վերականգնման անհրաժեշտությունը բացակայում է:

6. ՀՀ կառավարության որոշման նախագծի ընդունման կապակցությամբ այլ իրավական ակտերի նախագծերի կամ դրանց ընդունման անհրաժեշտության բացակայության մասին. 
Նախագծի ընդունման առնչությամբ այլ իրավական ակտերում փոփոխություններ և/կամ լրացումներ կատարելու անհրաժեշտությունը բացակայում է:

7. Կապը ռազմավարական փաստաթղթերի հետ. 
Նախագիծը բխում է՝
· Հայաստանի վերափոխման՝ մինչև 2050 թվականի ռազմավարությունից,
· ՀՀ կառավարության 2021 թվականի օգոստոսի 18-ի N 1363-Ա որոշմամբ հաստատված ՀՀ կառավարության հնգամյա ծրագրի 4.3-րդ «Կրթություն» բաժնի դրույթներից, 
· ՀՀ կառավարության 2023 թվականի մարտի 16-ի «Հայաստանի Հանրապետության կրթության մինչև 2030 թվականի զարգացման պետական ծրագիրը» հաստատելու մասին» օրենքից բխող գործողությունների ծրագիրը հաստատելու մասին» N 351-Լ որոշման N 1 հավելվածի 2-րդ նպատակի 2.2.2-րդ «Ակադեմիական քաղաքի ստեղծում՝ որպես որակյալ բարձրագույն կրթության և հետազոտության համար արդիական կրթական միջավայրի ապահովման կամպուսային կլաստերների համախումբ» ենթակետից,
· ՀՀ կառավարության 2023 թվականի հոկտեմբերի 19-ի «Ակադեմիական քաղաք» ծրագրի հայեցակարգը հաստատելու մասին» N 1802-Լ որոշմամբ հաստատված 5-րդ կետի 63-րդ «Նախագծման փուլը նախատեսվում է մեկնարկել 2023 թվականի հոկտեմբեր ամսվանից և ավարտին կհասնի 2025 թվականի սեպտեմբեր ամսին: …» և 6-րդ կետի 69-րդ «Ծրագրի ֆինանսավորումն իրականացվելու է Հայաստանի Հանրապետության պետական բյուջեի միջոցների հաշվին` «Ակադեմիական քաղաք» ծրագրի իրականացման աշխատանքներ» բյուջետային նոր ծրագրի ներքո, որը կունենա «Ակադեմիական քաղաք» հիմնադրամի պահպանության և ընթացիկ ծախսերի գծով միջոցառում և նախագծման ու կառուցման ուղղությամբ կապիտալ բնույթի միջոցառում:» ենթակետերից:

